
प्रश्न 158 - सच्चे जैन कितने प्रकार के हैं ? 

उत्तर - तीन प्रकार के हैं। (1) उत्तम जैन - अरहन्त सिद्ध; 

(2) मध्यम जैन - सातवें गुणस्थान से लेकर, बारहवें गुणस्थान तक 
के जीव; (3) जघन्य जैन - चौथा, पाँचवा, छठा गुणस्थानवाले जीव । 

प्रश्त 159 - कषाय किसे कहते हैं ? 

उत्तर - जिस भाव से संसार का लाभ हो, उसे कषाय कहते हैं । 

प्रश्त 160 - आहारकशरीर किसका कार्य है ? 

उत्तर - आहारवर्गणा का कार्य है। 

प्रश्न 161 - मेज-कुर्सी-घड़ी क्‍या है ? 

उत्तर - समानजातीयद्रव्यपर्याय है। 

प्रश्न 162 - सुगन्ध-दुर्गन्ध क्‍या है ? 

उत्तर - पुद्गलद्गव्य के गन्धगुण की विभावअर्थपर्यायें हैं । 

प्रश्न 163 - भगवान की वाणी सुनकर सम्यग्ज्ञान हुआ - 
ऐसी मान्यतावाला कौन से अभाव को भूलता है ? 

उत्तर - अत्यन्ताभाव को भूलता है। 

प्रश्न 164 - सातावेदनीय के उदय से पैसा आता है - ऐसी 
मान्यतावाला कौन से अभाव को भूलता है ? 

उत्तर - अन्योन्याभाव को भूलता है। 

प्रश्न 165 - मिथ्यात्व से सम्यक्त्व होनेवाली मान्यतावाले 

ने किस अभाव को नहीं माना ? 

उत्तर - प्रागभाव को नहीं माना। 

प्रश्न 166 - सन्दूक, आत्मा ने तो नहीं उठाया, परन्तु हाथों 
ने तो उठाया -किस अभाव को भूलता है ? 

उत्तर - अन्योन्याभाव को भूलता है। 

प्रश्न 167 - मैं रोटी खाता हूँ-कौन से अभाव को नहीं 
माना ? 

उत्तर - अन्यन्ताभाव को नहीं माना है। 

प्रश्न 168 -शरीर तो रोटी खाता है-कौन से अभाव को 
नहीं माना ? 

उत्तर - अन्‍्योन्याभाव को नहीं माना। 

प्रश्न 169 -एक जीव की सत्ता कितनी है ? 

उत्तर - अस्तित्वादि अनन्त सामान्यगुण; ज्ञान-दर्शनादि अनन्त 

विशेषगुण; एक व्यंजनपर्याय और अनन्त अर्थपर्यायें, यह एक जीव 
की सत्ता है। इसी प्रकार प्रत्येक जीव की सत्ता है-ऐसा जानना। 

प्रश्न 170 -प्रत्येक पुदूगल की सत्ता कितनी है ? 

उत्तर - अस्तित्वादि अनन्त सामान्यगुण; स्पर्श-रस-गन्ध-वर्णादि 
अनन्त विशेषगुण; एक व्यंजनपर्याय और अनन्त अर्थपर्यायें एक 

परमाणु की सत्ता है; उसी प्रकार प्रत्येक परमाणु की सत्ता इतनी है। 

प्रश्न 171 - धर्मास्तिकाय की सत्ता कितनी है ? 

उत्तर - अस्तित्वादि अनन्त सामान्यगुण; गति हेतुत्वादि अनन्त 

विशेषगुण; एक स्वभावव्यंजनपर्याय और अनन्त स्वभावअर्थपर्यायें, 

यह धर्मास्तिकाय की सत्ता है। 

प्रझ्न 172 - अधर्मास्तिकाय की सत्ता कितनी है ? 

उत्तर - अस्तित्वादि अनन्त सामान्यगुण; स्थितिहेतुत्वादि अनन्त 

विशेषगुण; एक स्वभावव्यंजनपर्याय और अनन्त स्वभावअर्थपर्यायें, 

यह अधर्मास्तिकाय की सत्ता है। 

प्रश्न 173 - आकाशद्रव्य की सत्ता कितनी है ? 

उत्तर - अस्तित्वादि अनन्त सामान्यगुण; अवगाहनहेतुत्वादि 
अनन्त विशेषगुण; एक स्वभावव्यंजनपर्याय और अनन्त स्वभाव- 
अर्थपर्यायें, यह आकाशद्रव्य की सत्ता है। 

प्रश्न 174 -कालद्रव्य की सत्ता कितनी है ? 

उत्तर - अस्तित्वादि अनन्त सामान्यगुण; परिणमनहेतुत्वादि 
अनन्त विशेषगुण; एक स्वभावव्यंजनपर्याय और अनन्त स्वभावअर्थ- 
पर्यायें, यह एक कालद्रव्य की सत्ता है। 

प्रश्त 175 -( 1 ) द्रव्य का नाम, (2 ) द्रव्य का लक्षण, 
(3 ) द्रव्य की संख्या, ( 4 ) द्रव्य की प्रदेश संख्या ( 5 ) द्रव्य, 
काय अपेक्षा, (6) द्रव्य में भेद, (7 ) द्रव्य के सामान्यगुण 
(8 ) द्रव्य के विशेषगुण, (9) द्रव्य की पर्याय। इन नौ के 
आधार से जीव-पुद्गल -धर्म-अधर्म-आकाश और काल को 
समझाइये ? 

उत्तर - जीवद्रव्य (1) जीव, (2) ज्ञान-दर्शन उपयोगमयी, 
(3) अनन्त, (4) असंख्यात प्रदेशी, (5) अस्तिकाय, (6) संसारी 

-मुक्त, (7) अस्तित्वादि सामान्यगुण, (8) ज्ञान-दर्शन-चारित्र 

-क्रियावतीशक्ति-वैभाविकशक्ति आदि विशेषगुण, (9) एक- 

व्यंजनपर्याय और अनन्त अर्थपर्यायसहित है। 

पुद्गलद्ग॒व्य - (1) पुदूगल, (2) स्पर्श-रस-गन्ध-वर्ण, 
(3) अनन्तानन्त, (4) एक प्रदेशी, (5) अस्ति है; काय नहीं है। 
व्यवहार से स्कन्ध की अपेक्षा अस्तिकाय, (6) परमाणु-स्कन्ध, 
(7) अस्तित्वादि सामान्यगुण (8) स्पर्श-रस-गन्ध-वर्ण - 
क्रियावतीशक्ति, वैभाविकशक्ति आदि विशेषगुण, (9) एकव्यंजन 

पर्याय और अनन्तअर्थपर्यायें हैं । 

  

  

  

  

  

  

  

 



348 जैन सिद्धान्त प्रवेश रत्तमाला ( भाग-1 ) उत्तरार्द्ध 
  

धर्मद्रव्य -- (1) धर्म, (2) गतिहेत्वादि, (3) एक, (4) 
असंख्यात प्रदेशी, (5) अस्तिकाय, (6) जीव और पुद्गल के 

गमन में निमित्त, (7) अस्तित्वादि सामान्यगुण: (8) गतिहेतुत्वादि 
विशेषगुण, (9) एक स्वभावव्यंजनपर्याय और अनन्त स्वभाव- 

अर्थपर्यायें हैं । 

अधर्मद्रव्य -- (1) अधर्म, (2) स्थितिहेतुत्वादि, (3) एक, 

(4) असंख्यात प्रदेशी, (5) अस्तिकाय, (6) जीव और पुद्गल 

को स्थिर होने में निमित्त, (7) अस्तित्वादि सामान्यगुण, (8) स्थिति- 

हेतुत्वादि विशेषणुण, (9) एक स्वभावव्यंजनपर्याय और अनन्त 

स्वभावअर्थपर्यायें हैं। 

कालद्रव्य -- (1) काल, (2) परिणमनहेतुत्वादि, (3) लोक 

-प्रमाण असंख्यात, (4) एक प्रदेशी, (5) अस्ति है; काय नहीं है, 
(6) लोकाकाश के एक-एक प्रदेश पर स्थित है और प्रत्येक द्रव्य 

के परिणमन में निमित्त, (7) अस्तित्वादि सामान्यगुण, (8) परिणमन 

-हेतुत्वादि विशेषगुण, (9) एक स्वभावव्यंजनपर्याय और अनन्त 

स्वभावअर्थपर्यायें हैं । 

सम्यग्दर्शन से कर्म का क्षय 

जो जीव, मिथ्यात्व को छोड़कर सम्यक्त्व को ध्याता है, 

वही सम्यग्दृष्टि होता है, और सम्यक्त्वरूप परिणमन से वह 

जीव इन दुष्ट अष्टकर्मों का क्षय करता है। / श्री मोक्षपाहुड़ - 87 1 

७७ 

आत्महित के आठ सूत्र 

प्रझ्न 1 - जिस जीव को अपना कल्याण करना हो, उसे 

क्या-क्या जानना जरूरी है ? 

उत्तर - जिस जीव को मिथ्यात्व का अभाव करके, सम्यग्दर्शन 

प्राप्त करना हो और मोक्ष प्राप्त करना हो, उसे सच्चे कारण-कार्य का 

ज्ञान करने के लिए आठ बातों का निर्णय करना चाहिए। 

प्रश्न 2 - जिससे सम्यग्दर्शन होकर मोक्ष की प्राप्ति हो, ऐसे 

सच्चे कारण-कार्य का ज्ञान करने के लिए आठ बातें कौन 

-कौन सी हैं ? 

उत्तर - (1) बन्ध किसे कहते हैं ? (2) जीव और पुद्गल के 
निश्चय और व्यवहार के बन्ध का ज्ञान; (3) इन्द्रियज्ञान की मर्यादा 

क्या है? (4) विकारी और अविकारीपर्यायों की स्वतन्त्रता का 

ज्ञान; (5) विकारीपर्याय को पराश्रित क्‍यों कहा ? (6) जब विकारी 

पर्याय स्वतन्त्र है, तो शास्त्रों में स्व-पर प्रत्ययों को क्‍यों कहा जाता 

हैं ? (7) प्रत्येक स्कन्ध में प्रत्येक परमाणु अपना-अपना स्वतन्त्र 

कार्य करता है, उसकी स्वतन्त्रता का ज्ञान; (8) अर्थपर्याय और 

व्यंजनपर्याय के विषयों में मिथ्यामान्यता क्या-क्या हैं। इस प्रकार 

सच्चे कारण-कार्यादिक का ज्ञान होने से मिथ्यात्व का अभाव और 

सम्यग्दर्शन की प्राप्ति होकर, साथ ही केवलज्ञान में जैसा वस्तु का 

स्वभाव है, वैसा ही दृष्टि में आ जाता है। 

प्रश्न 3 - (1) बन्ध किसे कहते हैं ? 

उत्तर - जिस सम्बन्धविशेष से अनेक वस्तुओं में एकपने का 

ज्ञान होता है, उस सम्बन्धविशेष को बन्ध कहते हैं। 

प्रश्न 4 - बन्ध की परिभाषा को स्पष्ट समझाईये ? 
उत्तर - (1) सम्बन्धविशेष होना चाहिए; (2) अनेक वस्तुएँ 

होनी चाहिए; (3) अनेक वस्तुओं में एकपने का कथन होना 
चाहिए; (4) ज्ञान में प्रत्येक वस्तु की स्वतन्त्रता आनी चाहिए। 

जैसे- हलुवा कहा तो। (1) हलुवा, सम्बन्धविशेष है। (2) हलुवे 
में अनेक परमाणु हैं, यह अनेक वस्तुएँ हुईं। (3) कथन में आया 
कि यह हलुवा है । (4) हलुबे में जितने परमाणु हैं, वे अलग-अलग 
हैं; एक का दूसरे से सम्बन्ध नहीं है। इससे प्रत्येक वस्तु की 

स्वतन्त्रता ज्ञान में आनी चाहिए, तभी बन्ध का सच्चा ज्ञान कहा जा 
सकता है। 

प्रश्न 5 - दूध और कंकड़, सम्बन्धविशेष हैं या नहीं ? 
उत्तर - (1) दूध और कंकड़ को सम्बन्धविशेष नहीं कह 

सकते, क्‍योंकि दोनों अलग-अलग ज्ञान में आते हैं। (2) दूध और 
पानी को सम्बन्धविशेष कहेंगे, क्योंकि दूध और पानी, अनेक चीजों 
में एकपने का ज्ञान कराता है; इसलिए इसे सम्बन्धविशेष कहेंगे। 

प्रश्न 6 - दूध और पानी के मेल को सम्बन्धविशेष कब 
कहा जा सकेगा ? 

उत्तर - दूध और पानी में प्रत्येक परमाणु अपने-अपने गुण 
-पर्यायसहित वर्त रहे हैं; एक का दूसरे में अभाव है तथा एक 
परमाणु की वर्तमान पर्याय का दूसरे परमाणुओं की वर्तमान पर्यायों 
में अन्योन्याभाव है - ऐसा जिसको ज्ञान वर्तता हो, वही दूध और 
पानी के मेल को सम्बन्धविशेष कह सकता है; दूसरा नहीं। 

प्रश्न 7 - छह द्रव्यों के समूह को विश्व कहते हैं - यह 
सम्बन्धविशेष है या नहीं ? 

उत्तर - बिल्कुल नहीं, क्‍योंकि छह द्रव्यों के समूह में 

सम्बन्धविशेष नहीं है, क्योंकि अनेक चीजें तो है परन्तु एकपने का 
ज्ञान नहीं होता है; इसलिए छह द्रव्यों के समूहरूप विश्व में 
सम्बन्धविशेष नहीं है। 

प्रश्न 8 - सम्बन्धविशेष जिन्हें कहा जा सकता है, उनके 
कुछ नाम गिनाओ ? 

उत्तर - रोटी, मेज, दरी, फोटो, डिब्बा, लालटेन, किताब, घड़ी 

आदि अनेक चीजें हैं परन्तु कहने में एक आती है और ज्ञानी जानते 
हैं कि प्रत्येक रोटी आदि में परमाणुओं का स्वरूप अलग-अलग है; 
इसलिए यह सम्बन्धविशेष के नाम से कहे जाते हैं । 

USA 9 - Gel का सच्चा ज्ञान किसे होता और किसे नहीं 
होता है ? 

उत्तर - एकमात्र ज्ञानियों को होता है; द्रव्यलिड्री मुनि आदि 
अज्ञानियों को नहीं होता है। 

प्रश्न 10 - जिससे सम्यग्दर्शन हो फिर क्रम से मोक्ष हो, ऐसे 
आठ बोलों में से दूसरे बोल का क्या नाम है ? 

उत्तर - “(जीव और पुद्गल के निश्चय-व्यवहार के बन्ध का 

ज्ञान' यह दूसरे बोल का नाम है। 
प्रश्न 11 - जीव में नि३चयबन्ध क्‍या है ? 
उत्तर - आत्मा में राग-द्वेषादि का बन्ध होना, यह जीव का 

निश्चयबन्ध है। 

प्रझ़्न 12 - आत्मा और राग-द्वेषादि में बन्ध की परिभाषा 

कैसे घटेगी ? 

  

  

    

  

  

  

 



352 जैन सिद्धान्त प्रवेश रत्तमाला ( भाग-1 ) उत्तरार्द्ध 
  

उत्तर - (1) 'रागी जीव” - यह सम्बन्धविशेष है। (2) एक 

आत्मा है, दूसरा राग-द्वेष है, यह दो वस्तुएँ हुयीं। (3) आत्मा और 
राग-द्वेष में एकपने का कथन होता है, तथा (4) ज्ञानी दोनों का स्वरूप 

पृथक्‌-पृथक्‌ जानते हैं, क्योंकि राग-द्वेषादि का स्वरूप, बन्धस्वरूप 
और आत्मा का स्वरूप, अबन्धस्वरूप चैतन्यस्वभावी हैं| इसलिए 

आत्मा और राग-द्वेषादि में बन्ध की परिभाषा घटित होती है। 

प्रझ्न 13 - जीव के निएचयबन्ध को जानने से ज्ञानियों को 

क्या लाभ है ? 

उत्तर - ज्ञानी तो चौथे गुणस्थान से दोनों को पृथक्‌-पृथक्‌ 

जानते हैं और अपने चैतन्यस्वभावी आत्मा में स्थिरता करके मोक्ष 

को प्राप्त हो जाते हैं । 

प्रश्न 14 - जीव के निएचयबन्ध को जानने से अज्ञानी पात्र 
जीवों को क्‍या लाभ है? 

उत्तर - अज्ञानी, अनादि से एक-एक समय करके राग-द्वेषादिरूप 

ही अपने को जानता था। जब उसने गुरु से सुना कि राग-द्वेषादि, 
बन्धस्वरूप पृथक्‌ हैं और भगवान आत्मा, अबन्धस्वभावी पृथक्‌ हैं 
तो अपनी प्रज्ञारपी छैनी को अपनी आत्मा के सन्मुख करके धर्म 
की प्राप्ति कर लेता है और फिर वह भी ज्ञानी की तरह मोक्ष को प्राप्त 
कर लेता है, यह जीव के निश्चयबन्ध को जानने का लाभ है। 

प्रश्न 15 - जीव का व्यवहारबन्ध क्या है ? 

उत्तर - जीव और द्रव्यकर्म-नोकर्म के सम्बन्ध को जीव का 

व्यवहारबन्ध कहा जाता है। 

प्रश्न 16 - जीव और द्रव्यकर्म-नोकर्म में बन्ध की परिभाषा 
कैसे घटती है ? 

उत्तर - जीव एक पदार्थ है; द्रव्यकर्म-नोकर्म दूसरे पदार्थ हैं। 
स्थूलरूप से एक कहने में आते हैं परन्तु ज्ञाना इनको पृथक्‌-पृथक्‌ 
जानते हैं; इसलिए बन्ध की परिभाषा घटती है। 

प्रश्न 17 - जीव से द्रव्यकर्म-नोकर्म तो बिल्कुल पृथक्‌ हैं। 
आपने इसे सम्बन्धविशेष, बन्ध की परिभाषा में कैसे लगा 
दिया ? 

उत्तर - स्थूलरूप से आत्मा और द्र॒व्यकर्म-नोकर्मरूप शरीर 
अलग देखने में नहीं आते हैं, एक दिखते हैं; इसलिए बन्ध की 
परिभाषा घटती है। 

प्रश्न 18 - जीव के व्यवहारबन्ध को जानने से क्या लाभ 
रहा ? 

उत्तर - जीव की पर्याय में राग-द्वेषादि होते हैं, उसमें द्रव्यकर्म 

-नोकर्म निमित्त होता है। भगवान अबन्धस्वभावी में निमित्तपना 
नहीं है। इसलिए पात्रजीव, अबन्धस्वभावी की दृष्टि करके क्रम से 

लीनता करके सिद्धदशा प्राप्त कर लेता है, जिससे द्रव्यकर्म-नोकर्म 
का सम्बन्ध कभी भी नहीं होता है; यह व्यवहारबन्ध को जानने का 
लाभ है। 

प्रश्न 19 - जीव और द्रव्यकर्म के व्यवहारबन्ध को जरा 
स्पष्ट समझाइये ? 

उत्तर - शास्त्रों में योग के कम्पन से प्रकृति और प्रदेश का तथा 
कषाय से स्थिति और अनुभाग का बन्ध कहा जाता है। 

प्रश्न 20 - योग के कम्पन से प्रकृति और प्रदेश का TT 
होता है - इसमें क्या जानना चाहिए ? 

उत्तर - जीव में योगरूप कम्पन हुआ, वह अपने उपादान से 

हुआ और प्रकृति-प्रदेशबन्ध अपने उपादान से आया। योगगुण का 

कम्पन, निमित्त है तो प्रकृति-प्रदेश, नैमित्तिक है और योगगुण का 

कम्पन, नैमित्तिक है, तो प्रदेश-प्रकृति, निमित्त है - ऐसा सहज ही 
निमित्त-नैमित्तिकसम्बन्ध है; एक दूसरे के कारण कोई नहीं है। 

प्रश्न 21 - पात्र जीव क्‍या जानता है? 

उत्तर - (अ) योगगुण में कम्पन हुआ; इसलिए प्रदेश-प्रकृति 

बन्ध हुआ - ऐसा नहीं है। (आ) प्रकृति-प्रदेश हुआ, तो जीव में 

कम्पन हुआ - ऐसा नहीं है, क्योंकि दोनों स्वतन्त्र है। 

प्र्न 22 - अज्ञानी क्‍या मानता है ? 

उत्तर - योगगुण में कम्पन होने से प्रकृति-प्रदेशबन्ध होता है 
और प्रकृति-प्रदेशबन्ध होने से कम्पन होता है - अज्ञानी ऐसा 
मानता है। यह बुद्धि, निगोद का कारण हैं। 

प्रश्न 23 - मिथ्यात्व-राग-द्वेषादि से स्थिति और अनुभाग 
होता है, इसमें क्या जानना चाहिए ? 

उत्तर - (अ) जीव में मिथ्यात्व-राग-द्वेषादि भाव, जीव की 
विभावअर्थपर्यायें हैं । यह जीव के अशुद्धठपादान से हैं और कर्म की 
स्थिति और अनुभागबन्ध, अपने उपादान से है। (आ) जीव के 

श्रद्धागुण में विभावरूप परिणमन अपने उपादान से है और 

दर्शनमोहनीय का उदय, अपने उपादान से है। (३) जीव के चारित्रगुण 

में विभावरूप परिणमन, जीव के अशुद्धठपादान से है और चारित्र- 

मोहनीय का उदय, अपने उपादन से है। (ई) श्रद्धागुण के विभाव- 
परिणमन में और दर्शनमोहनीय के उदय में निमित्त नैमित्तिकसम्बन्ध 

है; एक दूसरे के कारण नहीं है। (उ) चारित्रगुण के विभावरूप 

परिणमन में और चारित्रमोहनीय के उदय में निमित्त-नैमित्तिक- 

  

  

  

 



आत्महित के आठ सूत्र 355 
  

  सम्बन्ध है; एक दूसरे के कारण नहीं है। 

प्रश्न 24 - कैसी बुद्धि छोड़नी है ? 

उत्तर - जीव के कषायभावों से अनुभाग-स्थिति का बन्ध हुआ 
और जीव के योगगुण के कम्पन से प्रकृति-प्रदेशबन्ध हुआ - यह 
अनादि काल की खोटी मान्यता छोड़नी है और दोनों स्वतन्त्र अपने 

-अपने कारण से हैं, यह जानकर, अपने अबन्धस्वभावी भगवान 

आत्मा का आश्रय लेना, पात्र जीव का कर्तव्य है। 

प्रश्न 25 - अनुभाग और स्थितिबन्ध क्‍या बताता है ? 

उत्तर - जीव ने कषायभाव किया - यह बताता है; कराता 
नहीं है । 

प्रश्न 26 - प्रकृति और प्रदेशबन्ध क्‍या बताता है ? 

उत्तर - योगगुण में कम्पन है, यह बताता है; कराता नहीं है। 

प्रश्न 27 - द्रव्यकर्म और नोकर्म कया बताता है ? 

उत्तर - जीव में मूर्खता बताता है, कराता नहीं है | जैसे-हमारी 

गर्दन टेढ़ी हो, तो दर्पण यह बताता है कि गर्दन टेढ़ी है, परन्तु दर्पण, 

गर्दन को टेढ़ी कराता नहीं है; उसी प्रकार द्रव्यकर्म, नोकर्म यह 

बताता है कि अभी सिद्धदशा नहीं है, संसारदशा है परन्तु द्रव्यकर्म 

-नोकर्म, संसारदशा कराता नहीं है। 

प्रश्न 28 - पुद्गल का निएचयबन्ध क्‍या है ? 

उत्तर - एक परमाणु में विशिष्ट प्रकार की पर्याय होती है, वह 

पुदूगल का निश्चयबन्ध है। 

प्रश्न 29 - पुदूगल परमाणु का निशचबन्ध स्पष्ट समझाईये ? 

उत्तर - पुद्गल के स्पर्शगुण की स्निग्ध या रुक्ष पर्याय में दो 

अंश हैं; चार अंश हैं; छह अंश हैं; वह स्पर्शगुण की स्निग्ध, रुक्ष- 
पर्याय में दो अधिक अंश का होना, यह परमाणु का निश्चयबन्ध है। 

प्रझ्न 30 - पुद्गल का व्यवहारबन्ध क्‍या है ? 

उत्तर - (1) औदारिकशरीर, (2) कार्माणशरीर, (3) तैजस- 

शरीर, ये सब पुदूगल का व्यवहारबन्ध हैं । 

प्रश्न 31 - परमाणु में निश्चयबन्ध की परिभाषा कैसे 

घटित हुईं ? 

उत्तर - परमाणु में स्निग्ध और रुक्ष में दो अंश, चार अंश, यह 
दूसरी चीज हैं | कहने में एक आता है। ज्ञानी अलग-अलग जानते 

हैं; इस प्रकार बन्ध की परिभाषा घटित हो जाती है । चार अंश आदि 
को भी वस्तु कहने में आता है। 

प्रम्न 32 - औदारिक, कार्माण, तेजसशरीर में बन्ध की 

परिभाषा कैसे घटित हुई ? 

उत्तर - औदारिक आदि शरीर, अनेक पुद्गलों का स्कन्ध है, 
यह अनेक हैं। कहने में एक आता है। ज्ञानी प्रत्येक परमाणु को 
पृथक्‌-पृथक्‌ जानते हैं; इसलिए बन्ध की परिभाषा घट गयी। 

प्रश्न 33 - आत्मा, बन्ध और मोक्ष में अकेला है - ऐसा 
किसी शास्त्र का कथन है ? 

उत्तर - श्री प्रवचनसार के परिशिष्ट में 45वें नय में बताया है कि 

“निश्चयनय से आत्मा अकेला ही बद्ध और मुक्त होता है। जैसे- 
बन्ध और मोक्ष के योग्य, स्निग्ध या रुक्षत्व परिणमित होता हुआ 
अकेला परमाणु ही बद्ध और मुक्त होता है, उसी प्रकार' - विचारिए- 
इसमें बताया है कि आत्मा अपने आप बँधता है और अपने आप 
मुक्त होता है। यह निश्चयनय का कथन है। परमाणु भी अपनी 

स्पर्शगुण की स्निग्ध और रुक्षत्व के कारण दो से ज्यादा अंश होने पर 
बँधता है और दो से कमी होने पर छूटता है। 

प्रश्न 34 - जीव और पुद्गल के व्यवहारनय के विषय में 
किसी शास्त्र का आधार बताइये ? 

उत्तर - श्री प्रवचनसार के परिशिष्ट में 44वें नय में बताया है कि 
“व्यवहारनय से आत्मा, बन्ध और मोक्ष में पुदूगल के साथ द्वैत को 
प्राप्त होता है - जैसे, परमाणु के बन्ध में, वह परमाणु अन्य परमाणु के 
साथ संयोग के पानेरूप द्वैत को प्राप्त होता है और परमाणु के मोक्ष में 
वह परमाणु, अन्य परमाणु से पृथक्‌ होने पर द्वैत को पाता है, उसी 
प्रकार' - ऐसा व्यवहारनय से जीव और पुदूगल के लिए कथन 

किया है। 

प्रश्न 35 - जीवबन्ध, पुद्गलबन्ध और उभयबन्ध के विषय 
में कहीं और कुछ स्पष्ट कहा है तो बताओ ? 

उत्तर - श्री प्रवचनसार, गाथा 177 में तथा टीका में लिखा है कि 
(1) “कर्मों का जो स्निग्धता-रुक्षतारूप स्पर्श विशेषों के साथ 
एकत्व परिणाम है, सो केवल पुद्गलबन्ध है। (2) जीव का औपाधिक 
मोह-राग-द्वेषरूप पर्यायों के साथ जो एकत्वपरिणाम है, सो केवल 
जीवबन्ध है। (3) जीव तथा कर्म पुद्गलों के परस्पर परिणाम के 
निमित्तमात्र से जो विशिष्टतर परस्पर अवगाह है, सो उभयबन्ध है, 
अर्थात्‌ जीव और कर्म पुदूगल एक दूसरे के परिणाम में निमित्तमात्र 
होवे, ऐसा जो (विशिष्ट प्रकार का खास प्रकार का) उनका एक 

क्षेत्रागगाहसम्बन्ध है, सो वह पुदूगल-जीवात्मक बन्ध है।' 

प्रश्व 36 - जब एक परमाणु का, दूसरे परमाणु से निशचय- 
बन्ध नहीं है, तब जीव के साथ पुद्गल का सम्बन्ध कैसे हो 

सकता है ? 

  उत्तर - कभी नहीं हो सकता है, क्योंकि पुदूगल एक जाति के 
होते हुए भी उनमें निश्चयबन्ध नहीं है तो फिर जीव का पुद्गलों के 
साथ बन्ध कैसे हो सकता है ? कभी नहीं हो सकता है। 

प्रश्न 37 - जीव और पुद्गल के बन्ध के विषय में क्‍या 
बात याद रखना चाहिए ? 

उत्तर - (1) जीव और पुद्गल के बन्ध को व्यवहारबन्ध 
कहा है। वह दोनों स्वतन्त्ररूप से अपने-अपने उपादान से हैं; एक 
दूसरे के कारण नहीं हैं। (2) आत्मा और कर्म के साथ बन्ध होता 
है, यह ज्ञान कराने के लिए सच्ची बात है। (3) आत्मा, कर्म से 
बँधता है, यह श्रद्धा छोड़नी है। (4) मेरे में जो राग-द्वेष होता है, यह 
निश्चयबन्ध है । जब तक जीव अपने अबन्धस्वभावी भगवान आत्मा 
का और राग-द्वेष मेरे में मेरी मूर्खता से एक समय का है - ऐसा नहीं 
जानेगा, तब तक दूसरे के दोष निकालता रहेगा और संसार परिभ्रमण 

मिटेगा नहीं । 

प्रश्न 38 - संसार के अभाव के लिए क्‍या करना ? 

उत्तर - मैं अनादि-अनन्त चैतन्यस्वभावी भगवान हूँ; मेरी एक 

समय की पर्याय में मूर्खता मेरे अपराध से है - ऐसा जानकर, अपनी 
ज्ञान की पर्याय को अपनी ओर सन्मुख करे, तो मिथ्यात्व का अभाव 
होकर सम्यक्त्वादि की प्राप्ति होकर, क्रम से मोक्ष का पथिक बने | 

यह दूसरे बोल का सार है। 
प्रश्न 39 - आत्महितकारी तीसरा बोल क्‍या है? 

उत्तर - 'इन्द्रियज्ञान की मर्यादा क्या है' यह तीसरा बोल है। 
प्रश्न 40 - क्या इन्द्रियों से ज्ञान नहीं होता है ? 
उत्तर - कभी भी नहीं होता है क्योंकि ज्ञान तो ज्ञानगुण में से 

आता है; इन्द्रियों से नहीं । 

प्रश्न 41 - क्या इन्द्रियज्ञान से तात्त्विक निर्णय नहीं होता है ? 

उत्तर - कभी भी नहीं होता है । इसलिए इन्द्रियसुख की तरह 
इन्द्रियज्ञान भी तुच्छ है। अतीन्द्रियसुख और अतीन्द्रियज्ञान ही उपादेय 

है; अतः अतीन्द्रियज्ञान से ही तात्त्विक निर्णय होता है। 

प्रश्न 42 - तात्त्विक निर्णय में इन्द्रियाँ, निमित्त नहीं हैं, तो 
कौन निमित्त है ? 

उत्तर - आगम, निमित्त है। यदि अपने आत्मा का आश्रय लेकर 

अपना निर्णय करे तो उपचार से आगम को निमित्त कहा जाता है; 

इन्द्रियों को नहीं । 

प्रश्न 43 - इन्द्रियज्ञान दुःखरूप और हेय है, ऐसा कहाँ 

लिखा है ? 

उत्तर - श्री प्रवचनसार, गाथा 55 की टीका में लिखा है कि 

“आत्मा, पदार्थ को स्वयं जानने के लिए असमार्थ होने से उपात्त 

(इन्द्रिय, मन इत्यादि उपात्त परपदार्थ हैं) और अनुपात्त (प्रकाश 

इत्यादि अनुपात्त परपदार्थ हैं) परपदार्थरूप सामग्री को ढूँढ़ने की 

व्यग्रता से अत्यन्त चंचल-तरल-अस्थिर बर्तता हुआ, अनन्त शक्ति 

से च्युत होने से अत्यन्त विकल्प वर्तता हुआ (घबराया हुआ) महा 

मोह-मल्ल के जीवित होने से, परपरिणति का (परको परिणमित करने 

का) अभिप्राय करने पर भी पद-पद पर (पर्याय, पर्याय में) ठगाता 

हुआ, परमार्थत: अज्ञान में गिने जाने योग्य हैं; इसलिए वह हेय है ।' 

प्रझ़न 44 - आत्महित के लिये चौथा बोल क्‍या है ? 

उत्तर - विकारी और अविकारी पर्यायों की स्वतन्त्रता का ज्ञान | 

प्रझ्न 45 - विकारी, अविकारी पर्यायों की स्वतन्त्रता के 

ज्ञान से क्‍या तात्पर्य है? 

उत्तर - विकारीपर्याय और अविकारीपर्याय, चाहे जीव की हो 

या अजीव की हो, वह अपने-अपने में स्वतन्त्ररूप से होती हैं। 

उनका कर्ता, द्रव्य स्वयं ही है; दूसरा अन्य कोई कर्ता नहीं है। 

प्रश्न 46 - क्या जीव-पुद्गल की विकारीपर्यायें स्वतन्त्र हैं ? 

उत्तर - हाँ, दोनों की स्वतन्त्र हैं । यदि जीव यह जाने कि विकार 

मेरी गलती से ही है तो गलतीरहित स्वभाव का आश्रय लेकर, 

गलती का अभाव कर सकता है; और यह जाने कि गलती पर ने 

करायी है तो कभी दूर नहीं कर सकता है। इसलिए जीव, विकार 

करने में भी स्वतन्त्र है और मिटाने में भी स्वतन्त्र है। 

प्रश्त 47 - विकारी, अविकारीपर्याय स्वतन्त्र है- ऐसा 

शास्त्रों में कहाँ आया है ? 

उत्तर - श्री समयसार, जयसेनाचार्यकृत, सूरत से प्रकाशित 

गाथा 102, पृष्ठ 98 में लिखा है कि ' “जो शुभ और अशुभभाव 

करता है, उस भाव का स्वतन्त्ररूप से स्पष्ट पने कर्ता होता है और उस 

आत्मा का वह शुभ-अशुभपरिणाम, भावकर्म होता है, क्योंकि वह 

भाव, आत्मा द्वारा किया गया है।' 

श्री प्रचचनसार, ज्ञेय अधिकार श्री जयसेनाचार्य कृत टीका, 

गाथा 122 में लिखा है कि ' जो क्रिया, जीव ने स्वाधीनता से शुद्ध या 

अशुद्ध उपादानकारणरूप से प्राप्त की है, वह क्रिया, जीव का कर्म 

है, यह सम्मत है | यहाँ कर्म शब्द से जीव से अभिन्‍न चैतन्यकर्म को 
लेना चाहिए। इसी को भावकर्म या निश्चयकर्म भी कहते हैं...... 

इसी प्रकार पुदूगल भी जीव के समान निश्चय से अपने परिणामों का 

ही कर्ता है।' 

प्रश्न 48 - कैसी श्रद्धा करनी चाहिए ? 

  

  

  

  

  

  

 



आत्महित के आठ सूत्र 361 
  

उत्तर - प्रत्येक जीव और पुद्गल की पर्याय, विकारी हो या 

अविकारी हो, वह स्वतन्त्ररूप से होती है - ऐसी श्रद्धा करनी 
चाहिए। 

प्रश्न 49 - कैसी श्रद्धा छोड़नी चाहिए ? 

उत्तर - जीव और पुद्गल की पर्याय, एक दूसरे से होती है - 
ऐसी मिथ्याश्रद्धा छोड़नी चाहिए। 

Wet 50 - जीव में विकारीपर्यायें स्वतन्त्र होती हैं, इसे 
जानने से क्‍या लाभ है ? 

उत्तर - (1) विकारीपर्यायें, अशुद्ध निश्वयनय का विषय है, 

तो शुद्धनिश्वय का (उसके विषयभूत त्रिकाली स्वभाव का) आश्रय 

लेकर अभाव कर सकता है। (2) विकारीपर्यायें, पर्यायार्थिकनय 

का विषय है, तो द्र॒व्यार्थिकनय (के विषयभूत त्रिकाली स्वभाव) 

का आश्रय लेकर, अभाव कर सकता है। (3) विकारीपर्यायें, पराश्रितो 

व्यवहार है, तो स्वाश्रितों निश्चय का आश्रय लेकर उसका अभाव 

कर सकता है। (4) विकारीपर्यायें, औदयिकभाव है, तो 

पारिणामिकभाव का आश्रय लेकर, उसका अभाव कर सकता है। 

(5) विकारीपर्याय, अशुद्धपारिणामिकभाव है तो परमशुद्ध- 

पारिणामिकभाव का आश्रय लेकर, उसका अभाव कर सकता है; 
इसलिए विकारीपर्यायें स्वतन्त्र हैं। 

प्रझ्न 51 - आत्महितकारी पाँचवाँ बोल क्‍या है? 

उत्तर - 'विकारीपर्याय को पराश्रित क्‍यों कहा है ' यह पाँचवाँ 

बोल है। 

प्रझ्न 52 - जब विकारीपर्यायें स्वतन्त्र हैं तो शास्त्रों में 

विकारीपर्यायों को पराभ्ित क्‍यों कहा है ?

उत्तर - विकारीपर्याय स्वतन्त्र होते हुए भी, विकार में पर का 

निमित्त होता है; इसलिए विकारीपर्यायों को पराश्रित कहा है | पराश्रित 

कहने से 'पर से हुआ है' - ऐसा अर्थ नहीं है। 

प्रश्न 53 - विकारीपर्याय को पराथित किस शास्त्र में 
कहा है ? 

उत्तर - श्री परमात्मप्रकाश, गाथा 174 में लिखा है कि “यह 

प्रत्यक्षभूत स्वसंवेदनज्ञानकर प्रत्यक्ष जो आत्मा, वही शुद्ध निश्वयकर 

अनन्त चतुष्टयस्वरूप, क्षुधादि अठारह दोषरहित निर्दोष परमात्मा है 
तथा वह व्यवहारनयकर अनादि कर्मबन्ध के विशेष से पराधीन 

हुआ दूसरे का जाप करता है।' 

श्री समयसार में कहा है - 

“इससे करो नहिं राग वा, संसर्ग, उभय कुशील का' 

इस कुशील के संसर्ग से है, नाश तुझ स्वातन्त्रय का ॥ 

इसलिए इन दोनों कुशीलों के साथ राग मत करो, अथवा संसर्ग 

भी मत करो, क्‍योंकि कुशील के साथ संसर्ग और राग करने से 

स्वाधीनता का नाश होता है। 

प्रश्त 54 - क्‍या श्रद्धा करनी और क्‍या श्रद्धा छोड़नी 

चाहिए ? 

उत्तर - (1) पर के आश्रय से स्वाधीनता नष्ट होती है। इसने 

अपना आश्रय छोड़ा है, तो पर के साथ सम्बन्ध जोड़ा है, यह कहने 
में आता है | वास्तव में ऐसा है नहीं, ऐसी श्रद्धा करनी । (2) पर के 
आश्रय से कुछ भी होता है - ऐसी खोटी मान्यता छोड़नी है, क्योंकि 

जिनेन्द्रभगववान इससे सहमत नहीं हैं। 

प्रश्न 55 - जिनेन्द्रभगवान किससे सहमत नहीं हैं ? 

  उत्तर - दो द्रव्य की क्रियाओं को एक द्रव्य करता है, इससे 

सहमत नहीं हैं। 

प्रझ्न 56 - आत्महितकारी छठवाँ बोल क्‍या है ? 

उत्तर - 'जब विकारीपर्यायें स्वतन्त्र हैं, तो शास्त्रों में स्व-पर 

प्रत्ययों को क्‍यों कहा है' यह छठवाँ बोल है। 

प्रश्न 57 - विकारीपर्यायें स्वतन्त्र हैं तो स्व-पर प्रत्यय क्‍यों 
कहे गये हैं ? 

उत्तर - उपादान और निमित्त का ज्ञान कराने के लिए स्व-पर 

प्रत्यय कहे गए हैं क्योंकि जहाँ उपादान होता है, वहाँ निमित्त होता 

है - ऐसा वस्तु-स्वभाव है। 

प्रझन 58 - स्व-पर प्रत्यय से क्‍या तात्पर्य है ? 

उत्तर - जहाँ पर दो कारण बताने में आवें, तब स्व-पर प्रत्यय 

कहा जाता है। जैसे - जीव-पुद्गल चले तो धर्मद्रव्य को निमित्त 
कहा जाता है। जीव-पुद्गल में क्रियावतीशक्ति का गमनरूप 
परिणमन, स्व और धर्मद्रव्य के गहिहेतुत्व का परिणमन, पर; इस 

प्रकार स्व-पर प्रत्यय कहे जाते हैं। 

प्रश्न 59 - स्व-पर प्रत्यय के लिए कोई शास्त्राधार दीजिए ? 

उत्तर - श्री प्रवचनसार, जयसेनाचार्य कृत टीका गाथा 9 में 

लिया है कि 'जैसे स्फटिकमणि विशेष निर्मल है, परन्तु जपा पुष्पादि 
लाल, काले, श्वेत उपाधिवश से लाल-श्वेत वर्णरूप होता है।' 

इसमें बताया है स्फटिक, निर्मल होने पर भी, लाल-काला aa 
परिणमन से हुआ है; पर से नहीं लेकिन पर निमित्त होता है; उसी 
प्रकार आत्मा, स्वभाव से शुद्ध होने पर भी, उसकी पर्याय में विकार 

है और कर्म, निमित्त है परन्तु विकार, कर्म के कारण नहीं हैं। 

(इसके लिए विशेषरूप से श्री प्रवचनसार, गाथा 126 की टीका 

देखें।) 

प्रझ्न 60 - व्यवहार में पर की बात क्‍यों कही गयी ? 

उत्तर - पर का आश्रय कहने में आता है, यह व्यवहारकथन है। 
पर कराता है - ऐसी अनादि की खोटी मान्यता छोड़कर, अपना 

आश्रय लेकर, सम्यग्दर्शनादि की प्राप्ति कर, क्रम से निर्वाण होना, 

यह इसे जानने का लाभ है। 

प्रइ़्न 61 - श्री पञ्चास्तिकाय, गाथा 62 में क्या बताया है ? 

उत्तर - सर्व द्रव्यों की प्रत्येक पर्यायों में छह कारक एक साथ 

वर्तते हैं; इसलिए आत्मा और पुद्गल, शुद्धदशा में या अशुद्धदशा में 

स्वयं छहों कारकरूप परिणमन करते हैं; दूसरे निमित्त कारकों की 
अपेक्षा नहीं रखते हैं। 

प्रश्न 62 - यह छठवाँ विभाग क्‍यों किया ? 

उत्तर - अज्ञानी, अनादि से एक-एक समय करके पर के साथ 

का सच्चा सम्बन्ध मानता है। उस झूठी मान्यता को छुड़ाने के लिए 
और राग का भी आश्रय छोड़कर अपने त्रिकाली आत्मा का आश्रय 
लेकर धर्म की प्राप्ति करे, इसलिए छठवाँ विभाग किया है। 

प्रश्न 63 - आत्महितकारी सातवाँ बोल क्‍या है? 

उत्तर - प्रत्येक स्कन्ध में प्रत्येक परमाणु अपना-अपना स्वतन्त्र 
कार्य करता है।' उसका ज्ञान कराने के लिए सातवाँ बोल है। 

प्रश्न 64 - पुदूगल के कितने भेद हैं ? 
उत्तर - परमाणु और स्कन्ध, यह दो भेद हैं। 
प्रश्न 65 - स्कन्ध कितने परमाणुओं को कहते हैं ? 
उत्तर - दो से लेकर अनन्तानन्त परमाणुओं तक सब स्कन्ध 

कहलाते हैं। 

प्रश्न 66 - क्या स्कन्ध स्वतनत्र द्रव्य नहीं है ? 

उत्तर - नहीं है; परमाणु ही स्वतन्त्र द्रव्य है। 

(1) श्री नियमसार, गाथा 20 में लिखा है कि “परमाणु, वह 

स्वभावपुद्गल है और स्कनन्‍्ध, वह विभावपुद्गल है।' (2) गाथा 
21 से 24 तक में लिखा है कि यह विभावपुद्गल के स्वरूप कथन 

है। (3) गाथा 29 की टीका में लिखा है कि शुद्ध निश्चयनय से 

स्वभाव शुद्ध पर्यायात्मक परमाणु को ही “पुद्गल द्रव्य' ऐसा नाम 

होता है; अन्य स्कन्ध पुद्गलों को व्यवहारनय से विभाव पर्यायात्मक 

पुद्गलपना उपचार द्वारा सिद्ध होता है। इस प्रकार परमाणु को 

निश्चयद्रव्य कहा है और स्कन्ध को व्यवहार से पुद्गल कहा है। 

(4) श्री पञ्चास्तिकाय, गाथा 76 में “बादर और सूक्ष्मरूप से 

परिणत स्कन्धों को 'पुद्गल' ऐसा व्यवहार है।' (5) गाथा 81 में 

लिखा है कि सर्वत्र परमाणु में रस-वर्ण-स्कन्ध-स्पर्श सहभावी 

गुण होते हैं और वे गुण, उसमें क्रमवती निज पर्यायोंसहित बर्तते हैं । 
५ और स्निग्ध-रुक्षत्व के कारण बन्ध होने से अनेक परमाणुओं 

की एकत्व परिणतिरूप, स्कन्ध के भीतर रहा हो, तथापि स्वभाव 

को न छोड़ता हुआ, संख्या को प्राप्त होने से (अर्थात्‌, परिपूर्ण एक 

की भाँति पृथक्‌ गिनती में आने से) अकेला ही द्रव्य है। 

इसमें बताया है कि स्कन्ध में भी प्रत्येक परमाणु स्वयं परिपूर्ण 

हैं, स्वतन्त्र हैं। पर की सहायता से रहित और अपने से ही अपने 
गुण-पर्यायों में स्थित है। 

प्रश्न 67 - स्कन्ध, स्वतन्त्र द्रव्य है । इसके लिए श्री समयसार 

में कहीं कुछ बताया है ? 

उत्तर - श्री समयसार, गाथा 27 में लिखा है कि ' जैसे इस लोक 

  में सोने और चाँदी को गलाकर एक कर देने से एक पिण्ड का 

व्यवहार होता है; उसी प्रकार आत्मा और शरीर की परस्पर एक क्षेत्र 

में रहने की अवस्था होने से एकपने का व्यवहार होता है। यों 

व्यवहार से ही आत्मा और शरीर का एकपना है परन्तु निश्चय से 

देखा जावे तो जैसे पीलापन आदि और सफेदी आदि जिसका स्वभाव 

ऐसे सोने और चाँदी में अत्यन्त भिन्‍नता होने से, उनमें एक पदार्थपने 

की असिद्धि है। इसलिए अनेकत्व ही है।' व्यवहारनय, जीव और 

शरीर को एक कहता है किन्तु निश्चयनय से एक पदार्थपना नहीं हैं। 

प्रश्न 68 - क्या प्रत्येक स्कन्ध में प्रत्येक परमाणु अलग- 
अलग है ? 

उत्तर - स्कन्‍्ध में जितने परमाणु हैं, उनमें प्रत्येक परमाणु 
पूर्णरूप से अपना ही कार्य करता है, दूसरे का बिल्कुल नहीं करता 
- ऐसा ही केवली के ज्ञान में आया है और ऐसा ही ज्ञानी जानते हैं । 

प्रझ्न 69 - आत्महितकारी आठवाँ बोल क्‍या है ? 

उत्तर - “अर्थपर्याय और व्यंजनपर्याय के विषय में मिथ्या 

मान्यता क्‍या है' यह आठवाँ बोल है। 

प्रझ़्न 70 - पर्याय कितने समय की है ? 

उत्तर - व्यंजनपर्याय हो या अर्थपर्याय हो, चाहे वह स्वभावरूप 

हो या विभावरूप हो; सब एक-एक समय की ही होती हैं, ज्यादा 
समय की कोई भी पर्याय नहीं होती है। 

प्रश्न 71 - श्री पञ्चास्तिकाय, जयसेनाचार्य कृत टीका, 
गाथा 16 में लिखा है कि 'अर्थपर्यायें अत्यन्त सूक्ष्म, क्षण-क्षण 

मेंहोकर नष्ट होनेवाली है, जो वचन के गोचर नहीं हैं; व्यंजनपर्याय, 

जो देर तक रहे और स्थूल होती है, अल्पज्ञानी को भी दृष्टिगोचर 

होती है, वह व्यंजनपर्याय है'; अतः व्यंजनपर्याय एक समय 

की होती है, यह बात मिथ्या सिद्ध हुयी ? 

उत्तर - अरे भाई | व्यंजनपर्याय भी एक ही समय की होती है 

परन्तु समय-समय की होकर, वैसी की वैसी होने से, देर तक रहे 
- स्थूल होती है - अल्पज्ञानी को भी दृष्टिगोचर होती है, यह कहा 
जाता है; वास्तव में ऐसा हैं नहीं। 

प्रझ्न 72 - शास्त्रों में दर्शनमोहनीयकर्म की सत्तर कोड़ाकोड़ी 

स्थिति बतलायी, वहाँ एक-एक समय की पर्याय कहाँ रही ? 

उत्तर - शास्त्रों में जो दर्शनमोहनीय की सत्तर कोड़ाकोड़ी सागर 

की स्थिति बतायी है, उसका आशय यह है कि वह स्कन्ध कब तक 

रहेगा, अर्थात्‌ एक-एक समय बदलकर सत्तर कोड़ाकोड़ी सागर 

तक रहेगा। 

प्रश्त 73 - एक-एक समय का एक-एक भव है, ऐसा 
शास्त्रों में कहाँ बताया है ? 

उत्तर - श्री भावपाहुड़, गाथा 32 की टीका में लिखा है कि (““ 
जो आयु का उदय समय-समय करि घटे है, सो समय-समय का 

मरण है, ये आविचिका मरण है।' 

इसमें बताया है कि जीव, समय-समय में मरता है, क्योंकि 

पर्याय एक-एक समय की होती है। वास्तव में एक-एक समय का 

एक-एक भव है, क्योंकि सूक्ष्मऋतुसूत्रनय की अपेक्षा गति कितनी 
देर तक चलेगी, यह बात भावपाहुड़ में बतायी है। इसलिए ' जैसी 

मति, वैसी गति' होती और “जैसी गति, वैसी मति' होती है। 

प्रश्न 74 - “जैसी मति-वैसी गति' से क्या तात्पर्य है ? 

उत्तर - जीव जिस समय जैसा भाव करता है, वह उस समय 

वह ही है, यह तात्पर्य है। जैसे - मनुष्यभव होने पर घर में ज्यादा 

आदमी हैं वहाँ आँख लाल-पीली न करें और जरा फूँफाँ न करे तो 
लोग बिगड़ जावें, ऐसा जानकर जो जीव फूँफाँ करता है, वह उस 

समय साँप ही है। 

प्रश्न 75 - जैसी गति, वैसी मति' से क्या तात्पर्य है ? 

उत्तर - जैसे - कोई जीव, साँप बन गया, तो वहाँ वह एक-एक 

समय करके फूँफाँ ही करता रहेगा, अर्थात्‌ वैसा का वैसा करता रहने 

की अपेक्षा 'जैसी गति, वैसी मति'; कहा जाता है परन्तु सब जगह 
पर्याय एक ही समय की होती है - ऐसा जानना । 

प्रझ्न 76 - शब्द तो स्कन्धों की पर्याय है, उसमें एक समय 

की बात किस प्रकार है ? 

उत्तर - जब तक परमाणु रहता है, तब तक उसका शब्दरूप 

'परिणमन नहीं है। स्कन्धरूप पर्याय में अपनी योग्यता से शब्दरूप 

पर्याय होती है | शब्दरूप स्कन्ध में एक-एक परमाणु अलग-अलग 

स्वतन्त्र परिणमन कर रहा है। 

प्रश्न 77 - जीव के विकारी भावों के विषय में और द्रव्यकर्म 

उदय आदि के विषय में क्‍या जानना चाहिए ? 

उत्तर - जीव में एक-एक समय में जो विकारीभाव होता है, 

वैसा-वैसा अपनी योग्यता से पुद्गलों में भी समय-समय परिणमन 
होता है। जैसे जीव में क्षयोपशमभाव हुआ तो द्र॒व्यकर्म में भी 

क्षयोपशमभाव, एक समयपर्यन्त स्वतन्त्र होते हैं। 

प्रझ्न 78 - जब जीव में भावकर्म हुआ, तब द्रव्यकर्म होता 
है- ऐसा कहीं लिखा है ? 

उत्तर - (1) आत्मावलोकन में लिखा है कि ' भाववेदनीय, 

भावआयु, भावगोत्र, उसके सामने द्रव्यवेदनीय, द्रव्यआयु, द्र॒व्य- 

नाम, द्रव्यगोत्र होता है ।' 

(2) श्री प्रवचनसार, गाथा 16 की टीका के अन्त में लिखा है 

कि “द्रव्य तथा भाव घातिकर्मों को नष्ट करके, स्वयंमेव आविर्भूत 

हुआ।' 

Wet 79 - जब जीव में भावकर्म हुआ, तब द्रव्यकर्म 

स्वयंमेव अपनी योग्यता से होता है - इससे हमें क्या लाभ है ? 

उत्तर - (1) एक द्रव्य का दूसरे द्रव्य से किसी भी प्रकार का 

सम्बन्ध नहीं है। (2) प्रत्येक द्रव्य में अनन्त-अनन्त गुण हैं; प्रत्येक 

गुण में हर समय एक पर्याय का व्यय और दूसरी पर्याय की उत्पत्ति; 

गुण वैसा का वैसा रहता है। ऐसा प्रत्येक द्रव्य के, प्रत्येक गुण में, 

अनादि से हुआ है, वर्तमान में हो रहा है और भविष्य में ऐसा ही होता 
रहेगा | ऐसी सब द्रव्यों में द्रव्य-गुण पर्यायस्वरूप पारमेश्वरी व्यवस्था 

है; उसे तीर्थद्भर देव आदि कोई भी हेर-फेर नहीं कर सकते हैं | ऐसा 
जानकर, अपने त्रिकाली भगवान की दृष्टि करके सम्यग्दर्शनादि की 

प्राप्ति करके, क्रम से मोक्ष का पथिक बनना, प्रत्येक पात्र जीव का 

परम कर्तव्य है। ७७ 

वस्तुस्वरूप समझने 

पाँच नौ पदार्थ | काल | पाँच भाव | सुखदायक [हेय, ज्ञेय, 

बोल दुःखदायक | उपादेय 

1. संयोग | अजीवतत्त्व | अनादि- x x ज्ञेय 

अनन्त 

  

2. संयोगी | आख्रव-बंध | अनादि | औदयिक | दुःखदायक | हेय 

  

भाव पुण्य-पाप | सांत भाव 

3, स्वभाव | जीवतत्त्व | अनादि- | पारिणामिक परम परम 

त्रिकाली अनन्त भाव सुखदायक | उपादेय 
(आश्रय 

करने 

योग्य) 

  

4. स्वभाव | संवर- | सादिसांत | औपशमिक, एकदेश | एकदेश 

के निर्जरा धर्म का | सुखदायक | उपादेय 

साधन क्षायोपशमिक (प्रगट 

श्रद्धा -चारित्र करने 

का क्षायिक- योग्य) 

भाव 

  

5. सिद्धत्व | मोक्ष सादि- | पूर्ण क्षायिक पूर्ण पूर्ण 
अनन्त भाव सुखदायक | उपादेय 

(प्रगट 
करने 
योग्य)               

समझाने का मानचित्र 
उत्तम | ईर्यासमिति | वचन- | श्षुधा- ~ संयोग की 
क्षमा गृप्ति | परिषह्ृजय पृथकता 

आदि 

तीन बोल 

जड़ जड़ जड़ वचन|। जड़ जड़ [संयोग की 

उत्तमक्षमा | ईर्यासमिति | -गुप्ति | क्षुधापरिष् | नमस्कार | gered 

-जय 

द्र्व्य द्र्व्य द्र्व्य द्र्व्य द्र्व्य विभाव 

उत्तमक्षमा eal वचन | शक्षुधापरिषह | नमस्कार की 
समिति | -गुप्ति -जय विपरीतता 

शक्तिरूप | शक्तिरूप |शक्तिरूप | शक्तिरूप | शक्तिरूप | परम 

उत्तमक्षमा | ईर्यासमिति | वचन | श्ुधापरिष्त | नमस्कार [स्वभाव की 

-गुप्ति -जय सामर्थ्यता 

एकदेश एकदेश | एकदेश | एकदेश एकदेश | एकदेश 
भाव भाव भाव भाव भाव स्वभाव 

उत्तमक्षमा | ईर्यासमिति | वचन | श्षुधापरिषष् | नमस्कार की 
-गुप्ति -जय सामर्थ्यता 

पूर्ण भाव | पूर्ण भाव | पूर्ण भाव | पूर्ण भाव पूर्ण भाव पूर्ण 

उत्तमक्षमा | ईर्यासमिति | वचनगुप्ति | क्षुधापरिषह | नमस्कार | स्वभाव 

-जय की 

सामर्थ्यता                



@) 
मानचित्र से वस्तु स्वरूप 

समझने-समझाने का सरल उपाय 
प्रझ़्न 1 - संयोग आदि पाँच बोल की पहिचान कैसे करनी 

चाहिए। 

उत्तर - (1) संयोग -- अपनी आत्मा को छोड़कर विश्व के 

अनन्त जीव, SARA पुदूगल, धर्म-अधर्म-आकाश एक-एक 

और लोकप्रमाण असंख्यात कालद्रव्य; (2) संयोगीभाव -- शुभाशुभ 

विकारीभाव; (3) स्वभाव त्रिकाली -- ज्ञान-दर्शनादि अनन्त 

गुणों का अभेद पिण्ड निज आत्मा; (4) स्वभाव के साधन -- 

एकदेश प्रगट वीतरागदशा; (5) सिद्धत्व -- परिपूर्ण प्रगट 

क्षायिकदशा | 

प्रश्न 2 - संयोगादिक पाँच बोल क्‍या बताते हैं ? 

उत्तर - अपने त्रिकाली ज्ञायकस्वभाव का आश्रय लेने से स्वभाव 

के साधन की प्राप्ति होती हैं और स्वभाव त्रिकाली का पूर्ण आश्रय 
लेने से सिद्धत्व की प्राप्ति होती है। ज्ञानी को अपनी-अपनी 

भूमिकानुसार जो वीतराग-सर्वज्ञ आदि के प्रति बहुमान का राग 

आता है, वह संयोगीभाव है। संयोगीभाव और संयोग का निमित्त- 

नैमित्तिक सम्बन्ध है, जो ज्ञानियों को व्यवहारनय से ज्ञान का ज्ञेय है। 

अज्ञानी को इस रहस्य का पता नहीं, वह संयोगों से सम्बन्ध मानकर 

  संयोगीभावों की पुष्टि करता हुआ, चारों गतियों में घूमता हुआ निगोद 
चला जाता है। 

प्रश्न 3 - नौ पदार्थों की पहिचान कैसे करनी चाहिए ? 

उत्तर - (1) जिसमें मेरा ज्ञान-दर्शन हो, वह जीवतत्त्व है। 
(2) जिसमें मेरा ज्ञान-दर्शन नहीं, वह अजीवतत्त्व है। (3) शुभाशुभ 
विकारीभावों का उत्पन्न होना, आखवतत्त्व है। (4) शुभाशुभ 
विकारीभावों में अटकना, बन्धतत्त्व है। (5) दया-दानादि का भाव, 
पुण्यतत्त्व है। (6) हिंसादि का भाव, पापतत्त्व है। (7) शुद्धि का 
प्रकट होना, संवरतत्त्व है। (8) शुद्धि की वृद्धि, निर्जरातत्त्व है। 
(9) परिपूर्ण शुद्धदशा का प्रगट होना, मोक्षतत्त्व है। 

प्रश्न 4 - नौ पदार्थों का संयोगादि पाँच बोलों में लगाओ ? 

उत्तर - (1) जीव, स्वभाव त्रिकाली; (2) अजीव, संयोग; 

(3) आख्रव-बन्ध, पुण्य-पाप, संयोगी भाव; (4) संवर-निर्जरा, 
स्वभाव के साधन; और (5) मोक्ष, सिद्धत्व | 

प्रश्न 5 - नो पदार्थों क्‍या बताते हैं ? 

उत्तर - अपने जीवतत्त्व का आश्रय लेने से संवर-निर्जरातत्त्व 
की प्राप्ति होती है और अपने जीवतत्त्व का पूर्ण आश्रय लेने से 
मोक्षतत्त्व की प्राप्ति होती है। ज्ञाना को अपनी-अपनी भूमिकानुसार 
जो वीतराग-सर्वज्ञ आदि के प्रति बहुमान का राग आता है, वह 
आखव-बन्धतत्त्व और अजीवतत्त्व का निमित्त-नैमित्तिक सम्बन्ध 
है; जो ज्ञानियों को व्यवहारनय से ज्ञान का ज्ञेय है । अज्ञानी इस रहस्य 
को नहीं जानता है, वह अजीवतत्त्व से अपना सम्बन्ध मान कर 

आख्रव-बन्धतत्व की पुष्टि करता हुआ चारों गतियों में भ्रमण करता 
हुआ निगोद में चला जाता है; इसलिए पात्र जीवों को नौ पदार्थों का 

सच्चा स्वरूप जानकर, अपना कल्याण कर लेना चाहिए। 

प्रश्न 6 - चार काल की पहिचान केसे हो ? 

उत्तर - (1) अनादि अनन्त -- जिसका तीन काल, तीन 

लोक में कभी अभाव न हो, ऐसे जाति अपेक्षा छह द्रव्य और गुण हैं; 
(2) अनादि-सान्त -- राग-द्वेष का भाव, अनादि से चला आ रहा 

है, उसका उत्पन्न न होना; (3) सादि-सान्त -- स्वभाव का आश्रय 

लेने से एकदेश वीतरागता प्रगट होती है और मोक्ष होने पर समाप्त हो 
जाती है, (4) सादि-अनन्त -- क्षायिकदशा प्रगट होने पर उसका 

अभाव कभी नहीं होता। 

प्रझ्न 7 - इन चारों कालों को पाँच संयोगादि बोली में 
लगाओ ? 

उत्तर - चार्ट में देखकर स्वयं लगायें । 

प्रभ्न 8 - चार काल क्‍या बताते हैं ? 

उत्तर - पात्र जीव, ज्ञान-दर्शनरूप अपना स्वभाव जो अनादि- 

अनन्त है, उसका आश्रय लेता है तो सादि-सान्त दशा की प्राप्ति होती 
है और अपने अनादि-अनन्त स्वभाव का पूर्ण आश्रय लेता है तो 
सादि-अनन्त दशा की प्राप्ति होती है। ज्ञाना को अपनी-अपनी 
भूमिकानुसार जो वीतराग-सर्वज्ञ आदि के प्रति बहुमान का राग 
आता है, वह अनादि-सान्त है । शरीर मन-वाणी जो परद्रव्य हैं, वह 
अनादि-अनन्त है। अनादि-सान्त अस्थिरता का राग और परद्वव्य 

जो अनादि-अनन्त हैं, उनका निमित्त-नैमित्तिक सम्बन्ध है, जो 

ज्ञानियों का व्यवहारनय से ज्ञान का ज्ञेय है। अज्ञानी इस रहस्य को 
नहीं जानता। वह अनादि-अनन्त जो परवस्तुएँ हैं, उनमें पागल बना 
रहता है | इस प्रकार वह अनादि-अनन्त तेली के बैल की तरह चारों 

गतियों में घूमता रहता है। इसलिए पात्र जीवों को चार कालों का 

रहस्य जानना चाहिए। 

प्रझ्न 9 - पाँच भाव की पहिचान कैसे हो ? 

उत्तर - (1) औपशमिकभाव -- धर्म की शुरुआतवाला भाव; 

(2) क्षायिकभाव -- परिपूर्ण शुद्धता; (3) धर्म का क्षायोपशमिकभाव 
-- साधकदशा (4) औदयिकभाव -- संयोगी भाव (5) पारिणामिक 

-भाव -- अनादि-अनन्त एकरूप रहनेवाला त्रिकाली Taya | 

प्रझ्न 10 - पाँच भावों को संयोगादि पाँच बोलों में लगाओ ? 

उत्तर - चार्ट में देखकर स्वयं लगायें। 

UST 11 - पाँच भाव क्‍या बताते हैं ? 

उत्तर - पारिणामिकभाव का आश्रय लेने से, प्रथभ औपशमिक- 

भाव की प्राप्ति होकर, धर्म का क्षयोपशमभाव प्रगट होता है; और 
पारिणामिकभाव का पूर्ण आश्रय लेने से पूर्ण क्षायिकभाव प्रगट होता 
है। ज्ञानी को अपनी-अपनी भूमिका-अनुसार जो वीतराग-सर्वज्ञ 
आदि के प्रति बहुमान का राग आता है, वह औदायिकभाव है, जो 
ज्ञानियों का व्यवहारनय से ज्ञान का ज्ञेय है। अज्ञानी इन पाँच भावों 

का रहस्य नहीं जानता है। वह पाँच भावों के नाम, लक्षण आदि 
सीख लेता है; उनसे अपनी महिमा मान लेता है, इस कारण चारों 
गतियों में घूमकर निगोद में चला जाता है । इसलिए पात्र जीवों को, 

ज्ञानियों के समागम में रहकर पाँच भावों का रहस्य जानकर अपना 
कल्याण कर लेना चाहिए। 

प्रश्न 12 - सुखदायक-दुखदायक की पहिचान कैसे हो ? 

उत्तर - (1) अपनी आत्मा सदा परम सुखदायक; (2) एकदेश 

वीतरागता, एकदेश प्रगट करनेयोग्य सुखदायक; (3) परिपूर्ण 

क्षायिकदशा, पूर्ण प्रगट करनेयोग्य पूर्ण सुखदायक; (4) शुभाशुभ 
विकारीभाव, दुःखदायक; (5) संयोग, न सुखदायक और न 

दुःखदायक; मात्र ज्ञान का ज्ञेय है। 

  

  

  

  

  

  

  

  

 



376 जैन सिद्धान्त प्रवेश रत्तमाला ( भाग-1 ) उत्तरार्द्ध 
  

प्रश्त 13 - सुखदायक-दुखदायक को संयोगादि पाँच 
बोलों में लगाओ ? 

उत्तर - चार्ट में देखकर स्वयं लगायें। 

WHT 14 - सुखदायक-दुखदायक में क्या रहस्य है ? 

उत्तर - परम सुखदायक अपनी आत्मा की ओर दृष्टि करने से, 
एकदेश सुखदायकपना प्रगट होता है और परम सुखदायक अपनी 

आत्मा का पूर्ण आश्रय लेने से पूर्ण सुखदायकपना प्रगट होता है। 

ज्ञानी को अपनी-अपनी भूमिका अनुसार जो वीतराग-सर्वज्ञदेव 
आदि के प्रति बहुमान का राग आता है, वह दुःखदायक है। 
दुःखदायक भाव का और निमित्तरूप परवस्तु का निमित्त नैमित्तिक 
सम्बन्ध है, जो ज्ञानियों का व्यवहारनय से ज्ञान का ज्ञेय है। अज्ञानी 
इस रहस्य को नहीं जानता, वह संयोगों को ही सुखदायक-दुःखदायक 
मानकर, उसी में पागल बना रहता है। इस कारण चारों गतियों में 

घूमता रहता है। पात्र जीवों को सुखदायक-दुःखदायक का रहस्य 
जानकर अपना कल्याण तुरन्त कर लेना चाहिए। 

प्रश्न 15 - देव-गुरु-धर्म की पहिचान क्‍या है ? 

उत्तर - (1) देव-परिपूर्ण क्षायिक शुद्धि; (2) गुरु--एकदेश 
वीतरागता; (3) धर्म--सदा एकरूप रहनेवाला स्वभाव। 

प्रश्न 16 - देव-गुरुू-धर्म को संयोगादि में लगाओ ? 

उत्तर - चार्ट में देखकर स्वयं लगायें । 

प्रश्न 17 - देव-गुरु-धर्म क्‍या बताते हैं ? 

उत्तर - धर्मरूप त्रिकाल अपना आत्मा है। उसका आश्रय लेने 

से गुरुपने की प्राप्ति होती है, और धर्मरूप त्रिकाली स्वभाव का पूर्ण 

आश्रय लेने से देवपने की प्राप्ति होती है। ज्ञानी को अपनी-अपनी 

भूमिका अनुसार जो वीतरागी-देव-गुरु के प्रति बहुमान का राग 
आता है, वह व्यवहार गुरुपना है। शरीर की क्रिया -- मस्तक 
झुकाना, हाथ जोड़ना, साक्षात देव-गुरु का होना आदि जड़ की 
क्रिया है। व्यवहार गुरुपने का और शरीरी की क्रिया -- सच्चेदेव- 
गुरु आदि की उपस्थिति का निमित्त-नैमित्तिक सम्बन्ध है, वह 
ज्ञानियों को व्यवहारनय से ज्ञान का ज्ञेय है। अज्ञानी इस रहस्य को 
नहीं जानता है; वह बाहरी क्रिया देखकर उसी में धर्म मानने लगता 

है, उसका फल चारों गतियों में घूमकर निगोद है। 

प्रश्न 18 - हेय-ज्ञेय-उपादेय की पहिचान क्‍या है? 

उत्तर - (1) हेय--छोड़नेयोग्य; (2) ज्ेय--जाननेयोग्य; (3) 
परम उपादेय-- अपना आत्मा; (4) एकदेश उपादेय--एकदेश 

वीतरागता; (5) पूर्ण उपादेय-- सम्पूर्ण क्षायिकदशा। 

प्रश्न 19 - हेय-ज्ञेय-उपादेय को संयोगादि में लगाओ ? 

उत्तर - चार्ट में देखकर स्वयं लगायें। 

प्रश्न 20 - हेय-ज्ञेय-उपादेय में क्या रहस्य है ? 

उत्तर - परम उपादेय का आश्रय करने से, एकदेश उपादेय की 
प्राप्ति होती है और परम उपादेय का पूर्ण आश्रय करने से, पूर्ण 
उपादेय की प्राप्ति होती है। ज्ञाना को अपनी-अपनी भूमिका अनुसार 
जो वीराग-सर्वज्ञ आदि के प्रति बहुमान का राग आता है, वह हेय 
है और शरीर आदि की क्रिया-सर्वज्ञदेव-गुरु का होना ज्ञेय है। हेय 
और ज्ञेय का निमित्त-नैमित्तक सम्बन्ध है, वह ज्ञानियों को व्यवहारनय 

से ज्ञान का ज्ञेय है। अज्ञानी इस रहस्य को नहीं जानता । वह भगवान 

देव-गुरु, शरीर की क्रिया, शुभभावों को ही उपादेय मान लेता है, 
जिसका फल पंच परावर्तन करना है। इसलिए पात्र-जीवों को हेय- 

ज्ञेय-उपादेय का रहस्य जानकर, अपना हित तुरन्त कर लेना चाहिए । 

प्रश्न 21 - उत्तमक्षमा की पहिचान क्‍या है ? 

उत्तर - (1) शक्तिरूप उत्तमक्षमा -- त्रिकाली अपनी आत्मा; 

(2) एकदेश उत्तमक्षमा -- एकदेश वीतरागदशा; (3) पूर्ण उत्तमक्षमा 
-- परिपूर्ण क्षायिकदशा; (4) द्रव्य उत्तमक्षमा -- ज्ञानियों की 
भूमिकानुसार क्षमासम्बन्धी राग; (5) जड़ उत्तमक्षमा -- हाथ जोड़ने- 

बोलने आदि की क्रिया। 

प्रश्न 22 - उत्तमक्षमा को संयोगादि में लगाओ ? 

उत्तर - चार्ट में देखकर स्वयं लगायें । 

प्रश्न 23 - उत्तमक्षमा दशा क्या बताती है ? 

उत्तर - शक्तिरूप उत्तमक्षमा का आश्रय लेने से, एकदेश उत्तमक्षमा 

की प्राप्ति होती है और शक्तिरूप उत्तमक्षमा का परिपूर्ण आश्रय लेने 
से, पूर्ण क्षायकरूप उत्तमक्षमा की प्राप्ति होती है। ज्ञानी को अपनी- 

अपनी भूमिका अनुसार जो क्षमा सम्बन्धी विकल्प आता है, वह 

द्रव्य उत्तमक्षमा है। क्षमा सम्बन्धी बोलने आदि की क्रिया होती है, 
वह जड़ उत्तमक्षमा है | द्रव्य उत्तमक्षमा और जड़ उत्तमक्षमा का निमित्त 

नैमित्तिक सम्बन्ध है; वह ज्ञानियों को व्यहारनय से ज्ञान का ज्ञेय है। 

अज्ञानी इस रहस्य को नहीं जानता, वह जड़ उत्तमक्षमा आदि को ही 

उत्तमक्षमा मानकर, चारों गतियों में भ्रमण करता है। इसलिए पात्र 

जीवों को उत्तमक्षमा का स्वरूप समझकर अपना कल्याण कर लेना 

चाहिए। इसी प्रकार अन्य धर्मों पर घटित करना चाहिए। 

प्रश्न 24 - ईर्यासमिति की पहिचान क्‍या है? 

उत्तर - (1) शक्तिरूप ईर्यासमिति — त्रिकाली अपनी आत्मा; 

(2) एकदेश भाव ईर्यासमिति -- एकदेश वीतरागता; (3) पूर्ण 
भाव ईर्यासमिति -- परिपूर्ण शुद्धदशा; (4) द्रव्य ईर्यासमिति -- 

अपने गुरु के पास जाने का भाव या यात्रा का भाव; (5) जड़ 
ईर्यासमिति -- चार हाथ जमीन देखकर चलने की शरीर की क्रिया | 

प्रश्न 25 - ईर्यासमिति को संयोगादि में लगाओ ? 

उत्तर - चार्ट में देखकर स्वयं लगायें। 

प्रश्न 26 - ईर्यासमिति क्‍या बताती है। 

उत्तर - शक्तिरूप ईर्यासमिति का आश्रय लेने से, एकदेश भाव 
ईर्यासमिति की प्राप्ति होती है और शक्तिरूप ईर्यासमिति का पूर्ण 
आश्रय लेने से, पूर्ण ईर्यासमिति की प्राप्ति होती है। ज्ञानी को अपनी- 
अपनी भूमिकानुसार यात्रादि का विकल्प, द्रव्य ईर्यासमिति है। 
चलने आदि की क्रिया, जड़ ईर्यासमिति है। द्रव्य ईर्यासमिति और 
जड़ ईर्यासमिति का निमित्त-नैमित्तिक सम्बन्ध है, जो ज्ञानियों को 
व्यवहारनय का ज्ञान का ज्ञेय है। अज्ञानी इस रहस्य को नहीं जानता; 
वह चार हाथ जमीन देखकर चलने की क्रिया ही ईर्यासमिति है - 
ऐसा मानकर उसी में पागल बना रहता है; उसके फल में मिथ्यात्वादि 

पाँच कारणों की पुष्टि करता है, जो अनन्त संसार का कारण है। 

प्रश्न 27 - वचनगुप्ति की पहिचान क्‍या है ? 

उत्तर - (1) शक्तिरूप वचनगुप्ति -- त्रिकाली अपनी आत्मा; 

(2) एकदेश भाव वचनगुप्ति -- एकदेश वीतरागता; (3) पूर्ण भाव 

वचनगुप्ति -- परिपूर्ण क्षायिकदशा; (4) द्रव्य वचनगुप्ति -- वचन 

न बोलने का विकल्प; (5) जड़ वचनगुप्ति -- न बोलने की क्रिया | 

प्रझन 28 - वचनगुप्ति को संयोगादि में लगाओ ? 

उत्तर - चार्ट में देखकर स्वयं लगायें । 

प्रश्न 29 - वचनगुप्ति क्या बताती है ? 

उत्तर - शक्तिरूप वचनगुप्ति का आश्रय लेने से, एकदेश भाव 

वचनगुप्ति की प्राप्ति होती है और शक्तिरूप बचनगुप्ति का परिपूर्ण 
आश्रय लेने से, पूर्ण भाव वचनगुप्ति की प्राप्ति होती है। ज्ञानी को 
अपनी-अपनी भूमिकानुसार वचन न बोलने का विकल्प आता है, 

वह द्रव्य वचनगुप्ति है। वचन न बोलने की क्रिया, जड़ वचनगुप्ति 

है । द्रव्य वचनगुप्ति और जड़ वचनगुप्ति का निमित्त-नैमित्तिक सम्बन्ध 
है, जो ज्ञानियों को व्यवहारनय से ज्ञान का ज्ञेय है। अज्ञानी इस रहस्य 
को नहीं जानता है; इस कारण जड़ वचनगुप्ति को ही सत्यार्थ मानकर 

संसार बढ़ाता है । 

प्रश्न 30 - क्षुधापरिषहजय की पहिचान क्‍या है ? 

उत्तर - (1) शक्तिरूप क्षुधा परिषहजय -- त्रिकाली आत्मा; 

(2) एकदेशभाव क्षुधापरिषहजय -- एकदेश वीतरागता; (3) पूर्ण 

भाव क्षुधापरिषहजय - पूर्ण क्षायिकदशा; (4) द्रव्य क्षुधापरिषहजय 

-- आहार न लेने का विकल्प; (5) जड़ क्षुधापरिषहजय -- शरीर 
के साथ आहार का योग न होना। 

प्रश्न 31 - क्षुधापरिषह्जय को संयोगादि में लगाओ ? 

उत्तर - चार्ट में देखकर स्वयं लगायें। 

प्र्न 32 - क्षुधापरिषह्जय क्‍या बताता है ? 

उत्तर - शक्तिरूप क्षुधापरिषहजय का आश्रय लेने से, एकदेश 
क्षुधापरिषहजय की प्राप्ति होती है और शक्तिरूप क्षुधापरिषहजय 
का पूर्ण आश्रय लेने से, पूर्ण क्षुधापरिषहजय की प्राप्ति होती है। ज्ञानी 
को अपनी-अपनी भूमिकानुसार क्षुधा सम्बन्धी विकल्प आता है, 
वह विकल्प द्रव्य क्षुधापरिषहजय है। आहार आदि का योग न होना, 

जड़ क्षुधापरिषहजय है | द्रव्य क्षुषापरिषह जय और जड़ क्षुधापरिषहजय 

का निमित्त-नैमित्तिक सम्बन्ध है, जो ज्ञानियों को व्यवाहारनय से 
ज्ञान का ज्ञेय है। अज्ञानी इस रहस्य को नहीं जानता है; वह आहार 

न लेने को क्षुधापरिषहजय मान लेता है, उसी से धर्म मानता हैं, जो 
संसार का कारण है। इसलिए पात्र जीवों को क्षुधापरिषहजय का 

सही स्वरूप समझ लेना चाहिए। 

प्रश्न 33 - नमस्कार की पहिचान क्‍या है ? 

उत्तर - (1) शक्तिरूप नमस्कार -- त्रिकाली स्वभाव; (2) 

एकदेश भावनमस्कार — एकदेश वीतरागता; (3) पूर्ण भावनमस्कार 

-- पूर्ण क्षायिकदशा; (4) द्रव्यममस्कार -- वीतरागसर्वज्ञ के प्रति 
राग; (5) जड़ नमस्कार -- शरीर की क्रिया। 

प्रश्न 34 - नमस्कार को संयोगादि में लगाओ ? 

उत्तर - चार्ट में देखकर स्वयं लगायें। 

प्रश्न 35 - नमस्कार क्‍या बताता है? 

उत्तर - (1) शक्तिरूप नमस्कार का आश्रय लेने से, एक देश 

भाव नमस्कार की प्राप्ति होती है और शक्तिरूप नमस्कार का पूर्ण 
आश्रय लेने से, पूर्ण भाव नमस्कार की प्राप्ति होती है। ज्ञानी को 

अपनी-अपनी भूमिका अनुसार जो वीतराग-सर्वज्ञ आदि के प्रति 
बहुमान का राग आता है, वह द्रव्यनममस्कार है। शरीर आदि की 
क्रिया, जड़ नमस्कार है। द्रव्यममस्कार का और जड़ नमस्कार का 

निमित्त-नैमित्तिक सम्बन्ध है, जो ज्ञानियों को व्यवहारनय से ज्ञान 

का ज्ञेय है। अज्ञानी इस रहस्य को नहीं जानता, वह बाहरी नमस्कारादि 

को ही सच्चा नमस्कार आदि मान लेता है; इस कारण चारों गतियों 

का पात्र होता है, पंचमगति प्राप्त का पात्र नहीं बनता है। 

प्रश्न 36 - संयोग की पृथकता आदि की पहिचान क्‍या है ? 

उत्तर - (1) परम स्वभाव की सामर्थ्यता; (2) एकदेश स्वभाव 
की सामर्थ्यता -- एकदेश वीतरागता; (3) पूर्ण स्वभाव की सामर्थ्य 

-- पूर्ण शुद्धदशा; (4) विभाव की विपरीत - शुभाशुभ विकारी भाव; 

(5) संयोग की पृथकता-संयोग आदि परद्र॒व्य | 

प्रश्न 37 - संयोग की पृथकता आदि को संयोगादि में 
लगाओ ? 

उत्तर - चार्ट में देखकर स्वयं लगायें । 

प्रझ्न 38 - परम स्वभाव की सामर्थ्यता आदि क्‍या 

बताते हैं ? 

उत्तर - परम स्वभाव की सामर्थ्यता का आश्रय लेने से, एक 

देश स्वभाव की सामर्थ्यता प्रगट होती है और परम स्वभाव की 

सामर्थ्यता का परिपूर्ण आश्रय लेने से, पूर्ण स्वभाव को सामर्थ्यता 

की प्राप्ति होती है। ज्ञाना की अपनी-अपनी भूमिका अनुसार जो 

वीतराग-सर्वज्ञ आदि के प्रति बहुमान का भाव-विकार की विपरीतता 

है। संयोग आदि संयोग की पृथक्‌ता है । विभाव की विपरीतता का 

और संयोग की पृथकता की निमित्त-नैमित्तिक सम्बन्ध है। जो 
ज्ञानियों के व्यवहारनय से ज्ञान का ज्ञेय है। अज्ञानी इस रहस्य को 

नहीं जानता है वह ज्ञानियों की भाँति नकल करता है जो चारों गतियों 

के भ्रमण का कारण बनता है। इसलिए समझों-समझो | 

जय-महावीर-जय-महावीर 

समाप्त 

